
Niish Gwiizenhsak 
	
	
	
	
Ngoding ningdwe-aangizjik niish gwiizenhsan gii yoo-aa'aan. Bezhik gii 

nshwaaswi-boon-gizi miinwaash bezhik gii mdaaswi-boon-gizi. Pane 

goonda gii mi zhiingzi-ook. Gegoo noondmanit gitziimwaan gegoo gii mi 

zhiwebak oodenang gii gwekwendaanaa'aa wiiniwaa gwiswan wii 

naamjigaaznit.  

 

Gii mskwiigde-endmook pane gwiswaan mi zhiingzinit. Gaayii gii kenziinaa-

aa ge zhichge-aapa ji booni zhiingzinit. 
	
	
	
Gii noondam wa kwe name-nini gii yaat zhe'e odenaang. Gii mna-kshke-

ewzi giiyenh gwiizenhsan ginoonaat   jigwaa giibaadzinit. Miish wa kwe da-

niniiman gii ggwejmaat endgwenh name-ninwan ji oo waabmaa-aagbane 

ge'e gwiizenhsak. "Ahaw maajiinh-naash-koowaa-daanik. Aabdek gegoo kwii 

nda-zhichgemi jigwaa zaamgi-daaz-yaanh," gii gon da niiman. 
	
	
	
"Ndaa ginoonaak-gwa," gii kido wa name-nini. Nenchike wii waabmaat ne 

gwiizenhsan gii zhi-ggwedwe. 
	
	
	
Neshwaasa-bbongizit dash genh ntam gii waabmaan name-ninwan.  Miish 

genh wa name-nini gii mshkowii-ggwejmaat ne gwiizenhsan, “Aaniipiish 

Ghzemnidoo?”  

 

Gaash giiyenh gegoo wa gwiizenhs gii kitsii. Miish miinwaa name-nini gii 

ggwejmaat, ooshmesh nangwa gii gzhiiye, “AANIIPIISH GHZEMNIDOO?” 
	
	
	

 



Kaa miinwaa gii nkwetzii wa gwiizenhs aanwii gwejmint.  Miish wa name-nini 

ooshme gii gchi-gzhii-et, miinwaash ninjiinhs gii zhinoowaat. Miinwaash gii 

ggwedwe, "AANIIPIISH GHZEMNIDOO?"  

 

Mii dash giiyenh wi pii gwiizenhs gii zaagjibzat zhe'e 

aachkin-ganing, gwek gii giiwep-toot. Biinji gwini- aachkinganing gii 

aadaakwadzo, nsaayenh-an genh gii noopnan-goon oodi gwini-

aachkinganing. Wegnesh ga zhiwebak," gii gwejmaan genh ni-shiime-

an. 

	
	
	
Wiikaanehsan dash gii twetaagon, "gegetish nangwa kichi- naam-migoomi, 

Gizhe-mnidoo giiw'nishin, kiinwi dash gda- naam -migoomi." 

	
	
	
	
	
	
	
	
	
	
	
	


